
Жаңа әдіс-тәсілдерді тиімді пайдалану – оқушының танымдық қабілетін дамытудың бірден-бір жолы


Ұстаздық – ұлық емес, ұлы қызмет. Болашақтың басшысын да, данасын да, ғалымын да, егінші-кенішін де ұстаз өсіреді.
Бауыржан Момышұлы

[bookmark: _GoBack]	 Еліміздің ертеңі – бүгінгі жас ұрпақтың қолында, ал жас ұрпақтың тағдыры – ұстаздардың қолында» деген Елбасы Н.Ә.Назарбаевтың сөзін басшылыққа ала отырып, өскелең ұрпаққа білім беру ісін шығармашылық ізденіспен жүзеге асырып жатқан ұстаздар қауымының басты мақсаты да осы – білімді және тәрбиелі, саналы, еңбекқор да ынталы тұлға тәрбиелеу. Әр ұстаз алдында отырған шәкіртіне терең білім беруді мақсат етіп алса, өз мақсатына жетері сөзсіз. 
Қазіргі білім беру үрдісі жаһанданудың жаңа сатыларымен үндесіп, түбегейлі өзгерістерге бет бұруда. Білім беру саласындағы өзгерістер жекелеген мемлекет аясында ғана емес, жалпыадамзаттық тұрғыда елеулі мәселе ретінде қарастырылуда. Себебі, әлемдік бәсекелестіктің қарқынды дамуы, технологиялық жаңалықтар мен жаңа мүмкіндіктердің өте жедел жетілдірілуі, адамзат сана-сезіміндегі түбегейлі өзгерістер барша әлем жұртшылығынан асқан қарқындылықты, ізденімпаздықты талап етіп отыр.
 «Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасында» Қазақстандық білім мен ғылымның жаһандық бәсекеге қабілеттілігін арттыру және алпыадамзаттық құндылықтар негізінде тұлғаны тәрбиелеу және оқыту мақсаты қарастырылған. Бұл мақсатты жүзеге асыру аясында білім беру сапасын бақылаудан оны қамтамасыз етуге көшу мақсатында білім беру ұйымдарының сапасын бағалау және әдістемелік қолдау жүйесінің тетіктерін жетілдіру мәселелері қамтылып отыр. Сондай-ақ, берілген құжатта «Халықаралық бағалар мен практикаларды, алынған міндеттемелер мен қол жеткізілген нәтижелерді ескере отырып, Қазақстан таяудағы 6 жылда білім мен ғылым сапасын жақсарту жөнінде түбегейлі шаралар қабылдауы қажет» делінген.
Еліміздегі ұстаздар қауымының да қызметі осы мақсат-міндеттерді жүзеге асыруға бағытталады. Мұғалім еңбегінің ең бастысы сыныптағы оқушылармен жұмыс істеуге бағытталады. Ол әр баланың жас ерекшелігі мен жеке қабілеттерін ескере отырып, танымдық қызығушылығын қалыптастыруға міндетті. Жеке жұмыс жүргізу үшін түрлі әдіс-тәсілдерді қолдану баланың еңбек дағдысын, шығармашыл, дара қабілеттерін дамытады. Білім беру, яғни, оқыту үрдісінде шәкірт стандарт ауқымында білім алып, біліктілігін және дағдысын қалыптастырып, әлеуметтік ортаға барғанда өзін қай жағынан көрсетері оның өзіне тән ерекше қасиеттерімен ерекшеленері сөзсіз. Осы мақсатта тұлғаның белсенділігін көтеру, құзыреттілігін қалыптатыру және оны жетілдіру жолында жүргізіліп жатқан сан алуан үрдістердің бәрі оның шығармашылық жағын қарастырса, оқу материалынан тыс өзінің іздену, зерттеу, саралау, талдау, жүйелеу сияқты ой еңбегінің нәтижесі шығармашылық қабілеттерін жетілдіріп қана қоймай, өзіндік пікірін, бағалауын, тұлғаның өсу деңгейін көрсетеді. 
Бүгінгі таңда өзім қызмет атқарып жүрген «Бұлақ орта мектебі» КММ «Белсенді оқыту әдіс-тәсілдерін тиімді пайдалану арқылы білім сапасын арттыру» мәселесі бойынша жұмыс істеуде. Жоғарыда аталып өтілген мақсат-міндеттерді ескере отырып, мектеп ұжымы оқушыларға білім мен тәрбие беруде жаңаша көзқарастармен танысып, жаппай жаңашыл әдіс-тәсілдерді игеруде және өз тәжірибелеріне енгізуде. Осыған орай, мен де қатарымнан қалыспай, өзара тәжірибе алмасып, шәкірттерімнің білімдері мен біліктілік дағдыларын жетілдіру жолында жұмыс істеудемін. Осы орайда, менің пән мұғалімі ретіндегі мәселем: «Оқу-тәрбие үрдісінде жаңа педагогикалық технологияларды пайдалана отырып, оқушылардың зерттеушілік, танымдық қабілетін дамыту».   
Зерттеушілік, танымдық қабілетті тұлғаның қалыптасуы мұғалімнің шығармашылық қабілеті мен қызметіне тікелей байланысты. Үйрету әрқашан да ізденуден, үйренуден басталады. Сол үшін, химия және биология сабақтарында жан-жақты ізденіс пен барлық қуатын жұмсай отырып жұмыс істеген ұстаз алдындағы оқушыны да қызықтыра алары сөзсіз. 
Жаңашыл мұғалімнің алдына қойылған талаптардың бірі интегративті, интерактивті әдіс-тәсілдерді пайдалана отырып, күнделікті сабақты ғылыммен, өмірмен ұштастыра білу әр сабақты өткен кезде оқушының алдына «нені білгім келеді?», «нені үйрендім?» деген сұрақтарды өз-өзіне қоюға жетелеу және сол сұрақтарға жауап табуға үйрету.
Сабаққа қойылатын өмір талабы мұғалімнен зор шеберлікті қажет етеді. Мұғалім оқушы ізденісіне, пәнге қызығуына жол ашатындай іс-әрекеттерді таңдап алып, оқушының шығармашылықпен жұмыс жүргізуіне баулуы тиіс. Сонда ғана шәкірттер шын мәнінде ойлау қабілеті бар, танымдық қабілеті артқан жеке тұлға болып қалыптасады. 
Сабақтарда интербелсенді тақтаның көмегімен презентациялар, флипчарттар, бейнероликтерді тұрақты түрде қолданудың білім сапасына да оң әсер ететіндігін дәлелдеп жатудың қажеті жоқ. Мұндай сабақтар пәнді оңай игеруге, оқушылардың жалықпауына, ғылымды тереңірек меңгеруіне жол ашады. Зертханалық жұмыстарды орындау кезінде – тақтада жұмыстың жүру реті электронды микроскоп арқылы көрсетілсе, оқушылар еш қиындықсыз жарық микроскобы арқылы бұл жұмыстарды орындап шығады. Мысалы, «Құстар еліне саяхат» /7-сынып/, «Жүрек-қан тамырлар жүйесінің аурулары және олардың алдын алу» /8-сынып/, «Физикалық және химиялық құбылыстар /7-сынып/. Өзім сабақ барысында жиі қолданылатын әдіс-тәсілдердің бірі – «Кубизм» стратегиясы. 6 қырлы кубтың алты жағына алты түрлі тапсырма жазып, сол бойынша балалардың сабақтағы білімін тексеремін. Балалар бұл әдісті өте жақсы көреді, себебі, қандай да бір затты жан-жақты талқылайды, талдайды, сол арқылы білімдерін қайталайды, жаңа білім қосады. Балалар бұл стратегияны орындау барысында жұпта немесе топта жұмыс жасайды. Сондай-ақ, сыни тұрғысынан ойлаудың келесі стратегиясы – «Инсерт» стратегиясы. Бұл – біз үшін ұтымды құрал, тамаша тәсіл. Балалар бұрынғы білім мен жаңа меңгерген білімді ұштастырып, жаңа түсінік қалыптастырады. Берілген оқу материалын терең түсінеді. 
Химия сабағындағы оқушылардың өзіндік жұмыстары сан алуан сарамандық сабақтар, сарамандық тәжірибелерді орындаулары, есептерді шешуі, формулалар бойынша реакциялардың теңдеуін құрастыру, жаттығуларды рындау, бақылау және тексеру жұмыстарын орындау, оқулықпен жұмыс, анықтамалар және әр түрлі қосымша әдебиеттермен жұмыс, сарамандық жұмыстардың есебін жазып орындау, танымжорық материалдарын өңдеу, т.б. Химиялық танымжорықтар оқытудың өмірмен, өндіріспен, және қоғамдық құрылыстың сарамандығымен байланысты жүзеге асырылады.
Осы орайда, істелген еңбектің жемісі де жоқ емес. Мысалы, 2020 жылы Жаңартылған білім беру мазмұны бойынша педагогтардың кәсіби шеберліктерін шыңдау, озық жұмыстарды насихаттау мақсатында ұйымдастырылған «Қазақстан ұлағатты ұстаздарының 100 жаңа есімі» республикалық жобасына қатысып, «Қазақстанның ұлағатты ұстазы» төсбелгісімен марапатталдым. Үстіміздегі жылы «Ұстаз тілегі» республикалық ғылыми әдістемелік орталығы тарапынан ұйымдастырылған «Химия» блиц-турнирінің  1 орын жеңімпазы атандым. «Ұстаз тілегі» республикалық ғылыми-әдістемелік сайтында физикалық және химиялық құбылыстар. Лабораториялық тәжірибе №3 «Химиялық құбылыстардың белгілерін тану» тақырыбында оқу-әдістемелік материал жарияланды. «Қазақ ұстазы» республикалық журналының 2016 жылғы №4 санында «Қышқылдардың жіктелуі, алынуы, химиялық қасиеттері» тақырыбындағы сабақ жоспарым жарық көрді. «Мәңгілік елдің мәртебелі мұғалімі» жинағында «Қаныққан біратомды спирттер» сабақ жоспары жарияланды. 
Оқушыларымның да жетістіктері жоқ емес. Атап өтер болсақ: 2019 жылы жалпы білім беретін пәндер бойынша республикалық олимпиаданың аудандық кезеңінде оқушым Жүсіпова Аққу ІІІ орын иеленсе, 11-сынып оқушысы Құттыбай Мадияр Қожа Ахмет Ясауи атындағы Халықаралық қазақ-түрік университетінде өткен ІІІ Республикалық «Ясауи» пәндік олимпиадасының екінші кезеңіне қатысып, Түркістан қаласына барып қайтты. 2016 жылы 11-сынып оқушысы Қапалова Алтынай жаратылыстану-математика циклі пәндері бойынша Президенттік олимпиаданың облыстық кезеңіне жолдама алып, арнайы сертификатқа ие болды. 2015 жылы 11-сынып оқушысы Жахина Іңкәр жалпы білім беретін пәндер бойынша республикалық олимпиаданың облыстық кезеңіне қатысқаны үшін арнайы сертификатқа ие болды. 
Осындай жетістіктер өзімнің де жеке маман ретінде еңбегімнің бағалануына ықпалын тигізді. Нәтижесінде, 2018 жылы Білім беру саласында жас жеткіншектердің тәрбиесі мен кемел келешегіне ықпал етіп, сапалы білім, саналы тәрбие берудегі еңбегім үшін Білім министрінің Құрмет грамотасымен марапатталдым. Сондай-ақ, 2015 жылы Манаш Қозыбаев атындағы Солтүстік Қазақстан мемлекеттік университетінің «Жаратылыстану ғылымдары және спорт» факультетінің деканаты мен «Органикалық химия және жоғары молекулалық қосылыстар химиясы» кафедрасының арнайы алғыс хатымен марапатталдым. 
Әр сабақты тартымда өткізу, сабақ соңында алдына қойған мақсатына жете алу – ұстаз үшін үлкен мерей. Пән мұғалімі ретінде оқушы бойындағы дара қасиеттерді байқап, олармен жеке жұмыс жасау – ұстаздың алдына қойған мақсаттарының Пән мұғалімі ретінде оқушы бойындағы дара қасиеттерді байқап, олармен жеке жұмыс жасау – ұстаздың алдына қойған мақсаттарының бірі. Оның үстіне, мұғалім оқушымен қатар өзі де үнемі ізденісте болып, білімі мен біліктілік дағдыларын, сабақта қолданатын әдістері мен тәсілдерін, көзқарастарын жетілдіріп отырғаны дұрыс. Ұстаз тек сабақ берумен ғана шектелетін болса, оның шығармашылық деңгейі бір орында қалары анық.
«Ұстаздық еткен жалықпас, үйретуден балаға» демекші, мектепте талай жыл жұмыс істесем де, өскелең ұрпаққа білім беруге деген құлшынысым кеміген емес. Әлі де бойымда бар білімді шәкірттеріме жеткізуге тырысамын. Жолымды қуып, ұстаздық мамандықты таңдап, оның ішінде химия-биология пәнінің мұғалімі атанып жүрген шәкірттерім – менің ұзақ жылғы еңбегімнің жемісі деп білемін. 
Қолданылған әдебиеттер:
1. Қазақстан Республикасында білім беруді және ғылымды дамытудың 2020-2025 жылдарға арналған мемлекеттік бағдарламасы;

